ՀՒՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ 2023 ԹՎԱԿԱՆԻ ԴԵԿՏԵՄԲԵՐԻ 7-Ի 
N 144-Ն ՀՐԱՄԱՆՈՒՄ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ


1. Իրավական ակտի անհրաժեշտությունը (նպատակը).   
ՀՀ կրթության, գիտության, մշակույթի և սպորտի նախարարի 2023 թվականի դեկտեմբերի 7-ի N 144-Ն հրամանով (այսուհետ՝ Հրաման) հաստատված կարգով կրթական ծրագրերի երաշխավորման գործընթացը և ձևաչափերը սահմանված են ընդհանուր ձևակերպումներով, սակայն հստակ չեն կարգավորում մինչև 6 տարեկան երեխաների համար իրականացվող կրթական ծրագրերի երաշխավորման հետ կապված հարաբերությունները։
Մինչդեռ գործնականում նման ծրագրեր իրականացվում են նաև մինչև 6 տարեկան երեխաների համար, և դրանց չներառումը երաշխավորման գործընթացում սահմանափակում է տվյալ տարիքային խմբի երեխաների ներգրավվածությունը կրթական ծրագրերում։
Առաջարկվող փոփոխության նպատակն է հստակեցնել կարգավորման շրջանակը՝ ներառելով մինչև 6 տարեկան երեխաների համար իրականացվող արտադպրոցական, այդ թվում՝ լրացուցիչ կրթական ծրագրերը՝ ապահովելով իրավական հստակություն և կարգավորման ամբողջականություն։
2. Կարգավորման հարաբերությունների ներկա վիճակը և առկա խնդիրները.
· Գործող կարգավորումներում բացակայում է հստակ դրույթ, որը վերաբերում է մինչև 6 տարեկան երեխաների համար իրականացվող կրթական ծրագրերի երաշխավորմանը, ինչի արդյունքում այդ ծրագրերը գործնականում դուրս են մնում երաշխավորման գործընթացից։ 
· Նշված բացը հանգեցնում է նրան, որ մինչև 6 տարեկան երեխաների փաստացի զրկվում են  
արտադպրոցական,  այդ թվում՝ լրացուցիչ կրթական ծրագրերից օգտվելու և ՀՀ կառավարության 2023 թվականի հունիսի 29-ի N 1067-Ն որոշմամբ նախատեսված եկամտահարկի վերադարձի հնարավորությունից օգտվելու հավասար պայմաններից։ 
· Առկա իրավիճակը ստեղծում է անհավասարություն տարբեր տարիքային խմբերի երեխաների միջև և սահմանափակում կրթության մատչելիությունը։ 
3. Միջոցառման իրականացումից ակնկալվող արդյունքը.
· [bookmark: _GoBack]Արտադպրոցական, այդ թվում՝ լրացուցիչ կրթական ծրագրերի երաշխավորման գործընթացում մինչև 6 տարեկան երեխաների ներառում և կարգավորման ամբողջականություն։ 
· Կրթության մատչելիության ընդլայնում և հավասար հնարավորությունների ապահովում բոլոր տարիքային խմբերի համար։ 
·  Երեխաների ներգրավվածության աճ արտադպրոցական,  այդ թվում՝ լրացուցիչ կրթական ծրագրերում։ 
·  Սոցիալական աջակցության գործիքների (եկամտահարկի վերադարձ) հասանելիության ապահովում նաև մինչև 6 տարեկան սովորողների համար։

Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն:



ՏԵՂԵԿԱՆՔ

ՀՀ կրթության, գիտության, մշակույթի և սպորտի նախարարի 2023 թվականի դեկտեմբերի 7-ի N 144-Ն հրամանում լրացումներ կատարելու  մասին ՀՀ կրթության, գիտության, մշակույթի և սպորտի նախարարի հրամանի ընդունումը պետական բյուջեի ծախսերի ավելացում չի առաջացնի։

ՏԵՂԵԿԱՆՔ

ՀՀ կրթության, գիտության, մշակույթի և սպորտի նախարարի 2023 թվականի դեկտեմբերի 7-ի N 144-Ն հրամանում փոփոխություններ կատարելու  մասին ՀՀ կրթության, գիտության, մշակույթի և սպորտի նախարարի հրամանի ընդունման արդյունքում այլ նորմատիվ իրավական ակտերում  լրացումներ կատարելու անհրաժեշտություն չի առաջանա:




